
IZVJEŠTAJ SA SEMINARA
KRIVIČNOPRAVNA OBLAST
„Krivična djela terorizma“
Online-Cisco Webex
 16. april 2021. godine
U okviru Programa stručnog usavršavanja i početne obuke za 2021. godinu, Centar za edukaciju sudija i javnih tužilaca u Republici Srpskoj, je organizovao seminar iz krivičnopravne oblasti na temu: „Krivična djela terorizma“ koji je održan 16. aprila 2021. godine, putem online platforme Cisco Webex. Edukator na navedenom seminaru je bio g. Dubravko Čampara, tužilac Tužilaštva BiH. 

U skladu sa dnevnim redom, seminar je bio podijeljen na dva dijela, na način da je tema prvog dijela seminara bila „Terorizam i uloga tužilaštava u borbi protiv terorizma (istraga)“, a drugog dijela „Krivična djela terorizma – sudska praksa“.

Na samom početku seminara, Dubravko Čampara, koji kao tužilac tužilaštva Bosne i Hercegovine, ima ogromno iskustvo na predmetima koji se tiču krivičnih djela terorizma, se osvrnuo na važnost saradnje između država i organizacija koje se na bilo koji način bave temom terorizma. U svom izlaganju se posebno osvrnuo na praktične primjere terorističkih napada na teritoriji Bosne i Hercegovine, koji su okončani tako da su u svim slučajevima izrečene osuđujuće presude za počinioce, ali da lično smatra da su sankcije dosta blage.
U nastavku izlaganja, g.Čampara je govorio i o jako aktuelnoj temi za Bosnu i Hercegovinu, a riječ je o odlasku državljana Bosne i Hercegovine na strana ratišta. Tužilaštvo je u proteklom periodu uspjelo da uspostavi sistem praćenja ljudi koji su sa teritorije Bosne i Hercegovine, odlazili da se bore na strana ratišta. Taj sistem obuhvata praćenje načina odlaska, rute putovanja, finansiranja i kontakt osoba za prebacivanje ljudi do ratišta. Sa onim licima, koji bi se vratili u Bosnu i Hercegovinu, a za koja su bile raspisane potjernice, tužilaštvo je u dosta slučajeva sklopilo nagodbu, pri čemu su došli do jako važnih informacija kao što su između ostalog identiteti osoba, koji se još uvijek nalaze na stranim ratištima. 
G.Čampara je u nastavku seminara ukazao na moguće probleme koji će tek da nastanu kada se lica, koja se trenutno nalaze u inostranstvu, zarobljeništvu, ili prihvatnim kampovima, vrate u Bosnu i Hercegovinu, kao i način kako utvrditi stepen radikalizma kod tih lica. Posebno je naglasio na problem velikog broja žena i djece koji se nalaze među njima. Istakao je da je jako teško utvrditi koju su ulogu pojedine žene imale u ratovima, te da li su aktivno učestvovale u borbama? Izazov koji će naša država da ima je svakako i integracija djece u jedno normalno društvo, kakvo je naše.
Na kraju seminara su učesnici postavili par pitanja na koja je edukator odgovorio uz kratka obrazloženja.

Seminaru je prisustvovalo 8 (osam) učesnika iz reda sudija i tužilaca. 
U Banjoj Luci, 16.4.2021. godine                                                              Podnosilac izvještaja:
 Rufa Mujičić
Viši stručni saradnik

